ÚTSKRIFT ÚR FUNDARGERÐARBÓK SVEITARSTJÓRNAR HÚNAÞINGS VESTRA
141. Fundur.
Árið 2007 fimmtudaginn 20. desember kom sveitarstjórn Húnaþings vestra saman til 141. fundar í Félagsheimili Hvammstanga kl. 14:15. Oddviti setti fundinn. Mætt undirrituð. Oddviti gerði í upphafi tillögu um að 2. dagskrárliður breytist og orðist þannig: ,, a. Gjaldskrár hitaveitu.    b. Holræsagjald”. Samþykkt með 7 atkvæðum.
Gengið var til dagskrár.

1. Fjárhagsáætlun 2008, síðari umræða. Skrifstofustjóri gerði grein fyrir breytingu sem lögð er til frá fyrri umræðu. Að loknum umræðum var lögð fram svohljóðandi tillaga:
,,Sveitarstjórn Húnaþings vestra samþykkir framlagða fjárhagsáætlun 2008 fyrir sveitarsjóð Húnaþings vestra og fyrirtæki”. Tillagan borin undir atkvæði og samþykkt með 4 atkvæðum gegn 1. Lögð var fram svohljóðandi bókun frá meirihluta sveitarstjórnar:
 „ Í fjárhagsáætlun sveitarsjóðs Húnaþings vestra og fyrirtækja fyrir árið 2008 sem hér er lögð fram er sem fyrr lögð áhersla á fjölbreytt og traust þjónustuframboð í sveitarfélaginu til handa íbúum og aðilum í atvinnurekstri. Í fjárhagsáætluninni er gert ráð fyrir fjárfestingum fyrir alls 67 millj. kr. Stærsta einstaka fjárfestingin er bygging móttöku- og flokkunarstöðvar fyrir sorp sem reist verður við Höfðabraut. Í samvinnu við Vegagerðina eru áætlaðar umtalsverðar framkvæmdir við  malbikun og endurnýjun lagna í Hvammstangabraut og Norðurbraut. Vegna þessa gerir fjárhagsáætlunin ráð fyrir nokkrum fjárfestingum í fráveitu og vatnsveitu. Þá er áætlað að ráðist verði í gatnagerðarframkvæmdir m.a. jarðvegsskipti í Ásbraut, yfirlögn á hluta Hlíðarvegar o.fl. Áfram verður unnið að ýmsum umhverfisverkefnum, gangstéttarframkvæmdir eru áætlaðar, fyrirhuguð er stækkun á húsnæði Hamarsbúðar, stefnt er að endurnýjun á flotbryggjum ef mótframlag fæst frá Siglingastofnun auk annarra fjárfestinga hjá veitustofnunum sveitarfélagsins. Þessu til viðbótar er svo gert ráð fyrir fjölmörgum smærri fjárfestingum.

Sem fyrr segir þá einkennist fjárhagsáætlunin af því viðhorfi sveitarstjórnar Húnaþings vestra að viðhalda öflugu þjónustustigi meðal stofnana sveitarfélagsins með þá megin áherslu að leiðarljósi að tekið er tillit til sameiginlegra þarfa einstaklinga, fyrirtækja og stofnana í sveitarfélaginu öllu. 

Samkvæmt fjárhagsáætlun ársins 2008 munu skuldir sveitarfélagsins aukast um rúmar 5,6 millj. kr. Þrátt fyrir óverulega skuldaaukningu er fjárhagur Húnaþings  vestra afar traustur og telst Húnaþings vestra vera í hópi þeirra sveitarfélaga er minnst skulda. Eins og fram hefur komið á ráðstefnum um fjármál sveitarfélaga á liðnum árum þá er fjárhagsstaða smærri sveitarfélaga mikið áhyggjuefni. Á sl. árum hefur afkoma þessara sveitarfélaga ekki batnað að sama skapi og sveitarfélaga á vaxtarsvæðum. Í ljósi þessa hlýtur megin viðfangsefni sveitarstjórnarmanna í smærri sveitarfélögum vera að leita leiða til að treysta tekjugrundvöll þessara sveitarfélaga. Rætt hefur verið um að sveitarfélögum verði veitt aukin hlutdeild í staðgreiðslusköttum og að þeim verði fengnir nýir varanlegir tekjustofnar og er það afar brýnt að niðurstaða fáist hið fyrsta í þessum málum. Fyrir rekstur sveitarsjóðs Húnaþings vestra er það allra brýnast og mikilvægast að tekjugrunnurinn verði víkkaður svo mæta megi vaxandi þjónustukröfum sem gerðar eru til sveitarfélagsins”.
2. a. Gjaldskrár hitaveitu. Fram kom svohljóðandi tillaga: ,, Sveitarstjórn Húnaþings vestra samþykkir framlagða tillögu um gjaldskrá Hitaveitu Húnaþings vestra, sem taka skal gildi þann 1. mars 2008. Tillagan borin undir atkvæði og samþykkt með 7 atkvæðum
Tillaga að gjaldskrá Hitaveitu Húnaþings vestra

Gjaldskráin taki gildi 1. mars 2008










2008

Hvammstangaveita





80 kr.pr. m³

Laugarbakkaveita






55 kr.pr. m³

Reykjatangaveita






55 kr.pr.m³

Hvammstangaveita skv. hemli




1.709 kr.pr.mín.lítra

Laugarbakkaveita skv. hemli




927 kr.pr.mín.lítra

Reykjatangaveita
skv. hemli




927 kr.pr.mín.lítra
Vatnsgjald skv. mæli fyrir gróðurhús



13,21 kr.pr.m³

Fastagjald hemils eða mælis, allar veitur



864 kr. á mánuði

Vatnsgjald skv. mæli fyrir sundlaugar skal vera 25% af taxta
0

viðkomandi veitu


Lokunargjald






2.775 kr.

Á öll gjöld hitaveitu leggjast 7% vsk.

b. Gjaldskrá holræsagjalda. Fram kom svohljóðandi tillaga: ,, Sveitarstjórn Húnaþings vestra samþykkir að álagt holræsagjald 2008 verði 0,25% af fasteignamati húss og lóðar”. Tillagan borin undir atkvæði og samþykkt með 7 atkvæðum.

3. Byggðarráð. Fundargerð 523. fundar 17. desember. Fundargerð í 10 liðum. Formaður kynnti. Fram kom svohljóðandi tillaga vegna 5. liðar.
,, Sveitarstjórn Húnaþings vestra samþykkir að veðsetja Sparisjóði Húnaþings og stranda, sem veðshafa með 1. veðrétti, allar þær greiðslur sem Húnaþingi vestra ber að greiða Hestamannafélaginu Þyt skv. ákveðnum samningi milli Húnaþings vestra og Hestamannafélagi Þyts, samtals kr. 12.000.000,-. Sveitarstjóra falin undirritun veðsamningsins”. Borinn undir atkvæði 5. liður fundargerðarinnar ásamt framangreindri tillögu og samþykkt með 6 atkvæðum gegn 1. Fram kom svohljóðandi bókun frá Oddi Sigurðarsyni: ,, Ég segi nei, þar sem ég tel ekki hafa verið staðið við ákvæði 4. gr samkomulags dagsett 15.5.2007 varðandi framkvæmda kostnaðar- og fjármögnunar áætlanir. Aðrir liðir fundargerðarinnar samþykktir með 7 atkvæðum.
4. Skipulags og umhverfisráð. 1. dagskrárliður 136. fundar. Fram kom svohljóðandi tillaga:
Skipulags- og umhverfisráð – 1. dagskrárliður 136. fundar

,, Sveitarstjórn Húnaþings vestra samþykkir 1. dagskrárlið 136. fundar skipulags- og umhverfisráðs frá 12. desember sl. Sveitarstjórn Húnaþings vestra leggur áherslu á að í tengslum við framkvæmdir á Hvammstangabraut og Norðurbraut fari fram mælingar á umferðarhraða þ.e. áður en framkvæmdir hefjast og að þeim loknum. Jafnframt beinir sveitarstjórn Húnaþings vestra því til Vegagerðarinnar að kannaðir möguleikar á því að koma fyrir bílaplani við Hvammstangabraut”.
Tillaga borin undir atkvæði og samþykkt með 7 atkvæðum. 

Í lok fundar gerði oddviti tillögu um að næsti reglulegi fundur sveitarstjórnar verði mánudaginn 21. janúar nk. kl. 13:00. Samþykkt með 7 atkvæðum.

Fleira ekki fyrir tekið. Fundi slitið kl. 16:50.

